
Jitihada za ACHD Kukabiliana na Corona 

Eneo letu linazidi kuboreka tunaposhirikiana pamoja. Ushirikiano huo 

unahitajika hasa wakati huu wa janga kuu la virusi vya Corona (COVID-

19). Tunahimiza kila mtu afanye juu chini ili tuzuie kuenea kwa Corona. 

Hata kama haitakuwa jambo rahisi, yatulazimu sote tushirikiane 

kuiepusha jamii yetu na janga hili. 

Tangu Machi 19, 2020, Kaunti ya Allegheny imekuwa chini ya amri ya 

kutotoka nje (watu wakae nyumbani). Shule zimefungwa kwa muda 

usiojulikana. Biashara na huduma za kuendeleza maisha zinaweza 

kufunguliwa. Mikahawa na mahoteli ambayo yanauza vyakula na 

vinywaji vya kubebea nyumbani pia yanaweza kuendeleza huduma zake. 

Idara ya Afya ya Kaunti ya Allegheny imetoa miongozo zaidi kwa 

biashara hizo. 

Hivi majuzi, Katibu wa Wizara ya Afya wa Jimbo la Pennsylvania 

aliamrisha kwamba manyumba ya biashara yote yafuate na kuzingatia 

sheria na masharti yote ya usalama wa manyumba na majengo 

yanayohusiana na usafi, kemikali za kuua au kuzuia viini vya maradhi, na 

huduma zingine za usalama.  

Siku ya Ijumaa, Aprili 3, 2020, serikali pia ilitoa maelezo mapya 

ikiwaomba watu kutumia vichuja hewa (mask) vya kujitengenezea ama 

visivyo vya hospitali wakati wanapotoka manyumbani kwenda nje ili 

waachie madaktari na wauguzi wengine vile vya kimatibabu (N95). 

Maagizo kama hayo yametolewa kwa wakaazi wote wa Kaunti ya 

Allegheny. Kumbukeni msemo kwamba: “Kichuja hewa changu 

chakulinda wewe: Chako chanilinda mimi.” 

Tusaidie kukatiza kuenea kwa Corona. Ukiwa mgonjwa, kaa nyumbani. 

Safisha mikono yako. Funika mdomo na mapua unapokohoa au 

unapopiga chafya, Jizuie kugusa uso. Panguza sehemu zinazotumika mara 

kwa mara, hasa kukiwa na mtu mgonjwa. Jitenganishe na watu kwa 

kukaa nyumbani, usitoke nje hadharani, na ukiwa nje hakikisha 

umetengana na aliye karibu nawe kwa futi sita au zaidi. 


